
“ALISHER NAVOIY – G‘AZAL MULKINING SULTONI”

(tadbir ssenariysi)
Sahna did bilan bezatilgan.To’rda buyuk mutakaffir Mir Alisher Navoiy portreti Shuningdek shoirning ruboiy va hikmatli so’zlari ,hadislardan namunalar yozilgan shiorlar osilgan .Gullar sharlar sahnaga fayz kiritgan .

Mayin musiqa sadolari ostida boshlovchilar tadbirning ma’no mazmunini anglatuvchi she’r aytishadi.

Parda orqasidan: "Yuksak ma’naviyat – yengilmas kuch” asarida Prezidentimizning A. Navoiy haqidagi fikrlari:
Alisher Navoiy xalqimizning ongi va tafakkuri, badiiy madaniyati tarixidabutun bir davrni tashkil etadigan buyuk shaxs, milliy adabiyotimizning tengsiz namoyondasi, millatimizning g‘ururi , sha’nu sharafini dunyoga tarannum qilgan o‘lmas so‘z san’atkoridir. Ta’bir joiz bo‘lsa, olamda turkiy va forsiy tilda so‘zlovchi biron-bir inson yo‘qki, u Navoiyni bilmasa, Navoiyni sevmasa, Navoiyga sadoqat va e’tiqod bilan qaramasa. Agar bu ulug‘ zotni avliyo desak, u avliyolarning avliyosi, mutafakkir desak, mutafakkirlarning mutafakkiri, shoir desak, shoirlarning shoiridir.

Inson qalbining quvonchu qayg‘usini, ezgulik va hayot mazmunini Navoiydek teran ifoda etgan shoir jahon adabiyoti tarixida kamdan-kam topiladi. Biz bu bebaho merosdan xalqimizni ayniqsa , yoshlarimizni qanchalik ko‘p bahramand etsak, Milliy ma’naviyatimizni yuksaltirishda, jamiyatimizda ezgu insoniy fazilatlarni toptirishda shunchalik qudratli ma’rifiy qurolga ega bo‘lamiz.

1-boshlovchi: Assalomu-alaykum jamiyat ma’naviyatining ziyobonlari, ilmu fan gulshani bog‘bonlari.

2-boshlovchi: Assalomu-alaykum poklik va adolat timsoli bo‘lgan ziyokor ustozlar.

1-boshlovchi: "Alisher Navoiy – g‘azal mulkining sultoni” mavzusidagi, nazm va navo shukuhi ufurib turgan tarovatli davramizga xush kelibsiz!

2-boshlovchi: 9-fevral. Bu kun barcha taraqqiyparvar mamlakatlarda o‘zgacha shukuh, o‘zgacha fayz, o‘zgacha quvonch bilan o‘tadigan kun. Bundan 570 yil muqaddam Hazrat Alisher Navoiy dunyoga kelgan edi. Oradan 5 asrdan ko‘proq vaqt o‘tibdiki, bu tabarruk nom tillardan tushmay, hamon ahli-adab dilidan chuqur joy olib kelmoqda.

1-boshlovchi: Tabrik uchun ilk so‘zni ___maktabimikz direktori .Mamadjonovaga beramiz.
1-boshlovchi:
Assalom, Navoiy, g‘azal sultoni

Yetubdur suhbatingiz olmoq mahali.

Siz-la diydorlashmoq so‘z istak edi,

Muborak yoshingiz bir imkon berdi.

2-boshlovchi:

Buyuk tog‘lar ishra bo‘lib buyukroq,

Suyuk tog‘lar ishra bo‘lib suyukroq

Navoiy ko‘rinar ko‘zimga mening,

Nafasi urilar yuzimga mening.

Shundan keyin davraga Navoiy siymosi kirib keladi.
1-o‘quvchi
Emas bu maydon ichra turmoq,

Nizomiy oanjasiga panja urmoq.

Kerak she’r oldida hamki she’r jangi,

She’r bo‘lmasa bo‘lg‘ay bori palangi.

Men turkcha boshlabon rivoyat,

Qildim bu fasonani hikoyat.

Yo‘ldasa bu yo‘li Nizomiy yo‘lim,

Qo‘ldasa Xusrav bila Jomiy qo‘lim.

Navoiy o‘tirib ijod qila boshlaydi, shu payt   Abdurahmon Jomiyning Navoiyga ta’rifi aytiladi:
 2- o’quvchi: "Bu qalamga falakdin ofarinlar yog‘ilsin, chunki bu muloyim naqshlarni o‘sha qalam yaratdi. Navoiy forsiy tilda ijod qilganlarga rahm-shavqat qildi va o‘z asarlarini turkiy tilda bitdi. Navoiy asarlarini forsiyda bitganda edi, boshqa shoirlarning ijod qilishiga majoli qolmasdi.

3-4 - o‘quvchilar:  
Besh yarim asrdan o‘tsada ustoz

Siz tergan gavharga biz hanuz muhtoj

Siz tuzgan devonga yetmaydi quloch

Siz turkiy tiliga qo‘ydirdingiz toj

Besh yarim asrdan o‘tsada zamon

Adolatga chorlar siz qurgan minor

O‘tsada necha yil necha bir zamon

Shoirlar bo‘ynida siz bergan tumor

O‘tsada necha yil necha bir zamon

Shoirlar bo‘ynida siz bergan tumor

Nizomiy qoliga qo‘liga urdingiz

So‘ng bu maydon ichra surdingiz

Go‘yoki besh doston besh haykal bo‘lib

She’riyat ko‘ksiga qasr qurdingiz.

1-boshlovchi:"Xamsa” Navoiy merosining buyuk sayqali, xalqimiz ma’naviy taraqqiyotining ko‘zgusi

2-boshlovchi:"Xamsa” jami 51 ming misradan iborat besh dostondir. "Xamsa”ning birinchi dostoni "Hayrat ul-abror” bo‘lib, yaxshi kishilarning hayratlanishi demakdir. Asar 7976 misra 3988 bayt bo‘lib, 64 bob, 20 maqolatdan tashkil topgan.

3-4- 5-o’quvchi:

Shirin:Nedur ahvoling eyzor-u g‘aribim

Visolim davlatidin benasibim

Bu yukdin jism-u chun nola nechundir?

Qattiq g‘urbar aro holing ne erkin?

Achchiq furqatda ahvoling ne erkin?

Farhod:Nigoro, ahvollo iffatpanoho,

Jahon mahbashlarig‘a podshoho.

G‘amingdur manga tob-u tavon ham

Erur darding quit jon ham.

 "Farhod va Shirin”, "Hamsa”ning ikkinchi dostoni bo`lib,asar 1484- yilda yozilgan. 59 bob, 5782 baytdan iborat.

6-7-8-o’quvchilar:

Majnun:Yo‘q seni malak desam g‘aribi,

Kim yo‘q senga ishdin nasibi.

Mandekni erur malak demak rev

Kim ko‘rsa meni quroq mutar der.

Ishq o‘rtadi ul sifat vujudim.

Kim o‘ldi nobud barcha budum.

Layli:
Ishqingda menga bu erdi maqsud,

Kim ko‘rsam o‘zimni anda novud.

Davron bu murodima yeturdi

Ne istagim, olima keturdi.

Ishqingda ne orzuki ettim

Ul nav’ki komil erdi ettim.

Tushti mening olima ajab yo‘l,

Sen yaxshi qol emdi-yu, tirik bo‘l.

 "Layli va Majnun” "Xamsa”ning uchinchi dostoni bo‘lib, 1484- yilda yozilgan, 36 bob, 3622 baytdan iborat.  

1-boshlovchi:

"Xamsa”ning 38 bob, 5000 baytdan iborat to‘rttinchi dostoni "Sabbayi sayyo”dir. Bu asar "Hikoya ichida hikoya” usulida yozilgan.

2-boshlovchi:
"Saddi Iskandariy” ("Iskandar devori”) doston 1485 yilda yozilgan bo‘lib, 89 bob, 7215 baytdan iborat. U "Xamsa” dostonlari ichidagi hajm jihatidan eng kattasidir.

 Raqs (Mustahzod)
1-Boshlovchi:Navoiy ijodini o‘rganish o‘z davridayoq boshlandi. Bu izlanishlar XX asrda ayniqsa yaxshi olib borildi. Atoqli ijodkorimiz Oybek "Navoiy” poemasi, "Navoiy” romanini, M.Jo‘rayev "El desa Navoiy” ni to‘plamini, Uyg‘un va Izzat Sulton hamkorlikda "Alisher Navoiy” dramasini yaratdilar. (Sahnaga Guli va Navoiy chiqadi).

Navoiy:
Yana ko‘z yoshimu, ko‘nglimni buzma,

Bu yosh daryosida behuda suzma.

Bu daryo xavflidir, g‘arq aylagay bot.

Dil o‘tin o‘chirmas ko‘z yoshi hayhot.

Guli:Hazratim, zamona zulmidan dod.

Navoiy:
Hayhot, biror osuda dam yo‘q,

Ko‘ngil yig‘laydi-yu, ko‘zlarda nam yo‘q.

Guli:
Faqat bir iltimos, ko‘rkam chamanda,

Ochib gul g‘unchalar etganda xanda.

Juvonmarg g‘unchani ham, esla yod et,

Unutma, ruhimni doimo shod et.

Navoiy:
Unutmasman, seni toki tirik tan.

Hamon qalbimga sen ilhom solursan,

Mening she’rim bilan mangu qolursan.

Senga besh bebaho hayhal qururman,

Gahi Layli, gahi Shirin bo‘lib sen.

Yasharsen doimo dostonlarimda,

Xazonsiz gul bo‘lib bo‘stonlarimda.

Men ersam g‘am bilan yig‘lab keturman,

Sening ishqing bilan tanho o‘turman.

1-boshlovchi:Niyatlar ijobat bo’lib u ulug’ donishmand buyuk shoir va iste’dodli olim bolib yetishadi .Alisher Navoiy butun umri va iste’dodini odamlarning baxtu saodatiga ilm fan taraqqiyotiga bag’ishlaydi. 

2-boshlovchi: Alisher Navoiydan meros bo’lib qolgan ko’blab hikmatlar xalq maqollari bizni ezgulikga chorlab turibdi.

Aytar so’zni ayt ,aytmas sozdan qayt.

Vafosizda hayo yo’q ,hayosizda vafo yo’q

Oz-oz o’rganib dono bo’lur,

Qatra –qatra yig’ilib daryo bo’lur

Izzat tilasang kam de,sihat tilasang kam ye

Yigitlig’chog’i yiqqil ilmu hunarni ,

qarilik chogi sarf qilgil oni

Raqs (Navoiy g‘azaliga)
1-boshlovchi: "Sulton Navoiy”
Dil mulkidin dur tutgan sulton Navoiy,

Hikmat otliq nur tutgan osmon Navoiy.

Tafakkurning tog‘iga chiqmoq istasang,

Umring tilab qo‘l cho‘zgan imkon Navoiy.

Go‘zallikning mevasi ko‘kdan tushmagay,

Turkiy tilda bol bergan bog‘bon Navoiy.

O‘qinga ming rahmat uqganlar aytsin,

So‘z ila el qadriga qalqon Navoiy.

Besh yuz yillar besh ming bob kelgaydir illo,

Asrlarni qotirgan davron Navoiy.

2-Boshlovchi:Shuning bilan bugungi kechamizga yakun yasaymiz. Navoiyning nazmiy javohir bo‘stoni hamisha ma’naviy olamimini munavvar aylasin!

E’tiborlaringiz uchun rahmat.
